
TOPIK:

“LEHON HAMU MA HAHORMATON TU DEBATA”

HKBP KRAMAT JATI

RESSORT KRAMAT JATI
A. HATA PANGARADEON DI MINGGU
“Shalom..! Horas..!

Andorang so tamulai marhadaulaton marsaor dohot Debata, tapangke ma tingki sangombas martangiang di bagasan rohanta be. Martangiang ma hita…”

(Dung didok Paragenda Amen.., diuduti ma marhadaulaton.)

B. PARMINGGUON

I. MARENDE BE. No. 15: 1 – 3 
“AUT NA SARIBU HALI GANDA”   
BL. 103
· Aut na saribu hali ganda saringar ni soarangki

Naeng nasa gogo bahenonku mamuji Debatantai

Paboa las ni rohangki hinorhon ni pambaenna i
· Tung sura sahat soarangku tu ujung ni portibion

Naeng nasa jolma haraonku mamuji Debata tongtong

Tama do nasa hosangki hubaen pasangap Tuhani
[Jongjong]
· Unang ma modom Ho tondingku, sai ngot ma ho sai hehe ma

Radot ma ho di ulaonmu sai puji Tuhan Debata

Sai pangke nasa malomi mamujimuji Tuhan i
II. VOTUM – INTROITUS – TANGIANG  (A.VI/B.6 – D.V/22)
III.  MARENDE BE. No. 238: 1 + 3 
“IHUTHON AU SUDE HAMU” 
BL.93
· Ihuthon au sude hamu, didok Tuhanta Jesus

Sai soadahon dirimu, hatangKu ma patulus

Alai bolongkon ma sude, parulanmu na so ture
· Hupatuduhon di hamu, sipasidingonmuna

Sude geduk ni rohamu, sipaubaonmuna

Ai naeng ias ma tondimu, di na lao suda bohalmu.
IV. PATIK :  Patik: I + Lapatanna
(Tatangihon ma Patik ni Debata di Minggu sadari on i ma Patik: I + Lapatanna)

Patik Parjolo

Ahu do Jahowa Debatam, ninna Debatanta. Ndang jadi marangkup Ahu bahenonmu Debatam.

 Dia do lapatan ni i?

On do: Ingkon umbiar rohanta jala humolong jala umpos mida Debata asa mida nasa na adong.
I do sahatna. Antong, rap mangido gogo ma hita sian Tuhan Debata!

P+ R: Ale Tuhan Debata! Sai pargogoi ma hami mangulahon na hombar tu PatikMi. Amen.
V. MARENDE BE. No. 161: 1 – 2
“TANGIHON ANGGUKANGGUKKON”     
BL.133
· Tangihon anggukanggukkon, asi rohaM Jahowa

Mansai tarponjot rohangkon, dibaen godang ni dosa

Tung sura dibaloshon Ho, luhut na sala dompak Ho

Tung ise tartahansa.


[Jongjong]
· Ai holan asiasiMi, patupa paruntungan

Indada pambaenannami i, tung pe marhasurungan

Sipuji diri talu do; Ingkon mabiar mida Ho.

Sude marhuhuasi.
VI. TANGIANG MANOPOTI DOSA (B.11 – C.11)
VII. MARENDE BE. No. 438: 1 – 2
“BETA SAI TAENDEHON MA”
BL.391
· Beta, sai taendehon ma Tuhanta Jesus i.

Hosana diusehon do mangkophop jolma i.

Mudar ni Tuhan i do hangoluanki.

Tung dame jala las do rohangki.

Tung mudar ni Tuhanku do mamuri rohangki,

Marolopolop tondingki marningot AsiMi
O hatuaon i, na so boi salpui! Humophop au do mate Tuhanki
· Goar na asing ndang adong na doshon goar ni 
Tuhanku Jesus Kristus, dipamalum rohangki.

O ho na marsak i, sai ro tu Tuhanmi.

Nang ho boi malum dibaen Jesus i. 

Tung mudar ni Tuhanku do mamuri rohangki,

Marolopolop tondingki marningot AsiMi
O hatuaon i, na so boi salpui! Humophop au do mate Tuhanki
VIII. EPISTEL:   Johannes 12: 12 - 15


(Responsoria)
 P
: Tatangihon ma Hata ni Debata Epistel di Minggu sadari on, tarsurat di Johannes 12: 12 - 15. 
Dung i torang ni arina i dibege halak natorop na ro tu pesta i, na naeng ro ma Jesus tu Jerusalem.
R
: 
Jadi dibuat nasida ma angka maremare, laho manomunomu Ibana huhut dijoujouhon: Hosianna! Pinasupasu ma na ro marhite Goar ni Tuhan i, Raja ni Israel!
P
:  Dung i dapot Jesus ma halode sada, i ma dihunduli, hombar tu na tarsurat:
R
: 
"Unang ho mabiar, boru Sion; ida ma, Rajam do na ro, marsihundul di anak ni halode!"

P   : Ido sahatna. Martua do angka na tumangihon hata ni Debata 


   jala na umpeopsa.

        R   :  Amen.
IX.  MARENDE BE. No. 471: 1 + 4 “HUPILLIT JESUS DONGANKI”  
BL.318
· Hupillit Jesus donganki, lao mangoloi Ibana.

Nang muruk pe torop disi, labangku do Ibana.

Di Ho ngolungku, ro diajalhu, Jesus di Ho au, mate, mangolu.

Di Ho ngolungku, ro diajalhu, Jesus di Ho au, mate, mangolu.




[Jongjong]

· Mangkophop goarMi dison, sai i las ni rohangku.

Dung sahat au di surgo i, sai tong do dohononku:

Jesus ngolungku, hatuaonku, sangap di Ho, Jesusku, Tuhanku!

Jesus ngolungku, hatuaonku, sangap di Ho, Jesusku, Tuhanku!
X. MANGHATINDANGHON HAPORSEAON

P
:
Tahatindanghonma haporseaonta i, songon na hinatindanghon ni donganta sahaporseaon di sandok portibi on. 



Rap ma hita mandok!

P+R
: Ahu porsea di Debata Jahowa……                                                     [Hundul]
XI.  KOOR : 

XII.  TINGTING
XIII. PASAHAT ULOS ULANG TAON PA-70 ON 

(Ny. Nainggolan – Tiamar br Silalahi (Op. Alda) )
XIV.  KOOR : 

XV.  MARENDE BE. No. 757: 1… “ISE DO NA NAENG MARTUA” BL.757
(Papungu Pelean Ia dohot Ib)
· Ise do na naeng martua, Ise do na naeng sangap

Ise do na naeng sangap?

Dipasangap ma Jahowa, dipasangap ma Jahowa

Asa tung tutu sangap, asa tung tutu sangap.
[instrument musik]
· Ise do na naeng mamora, ise do na naeng sonang

ise do na naeng sonang?

Di haposima Jahowa, dihaposima Jahowa

Asa tung tutu sonang, asa tung tutu sonang.
[instrument musik]
· Ise do na naeng tu surgo ise do na naeng tu si

ise do na naeng tu si?

Sai porsea ma ibana, sai porsea ma ibana

Di Tuhanta Jesus i, di Tuhanta Jesus i.
[instrument musik]
XVI. JAMITA,     Psalmen 68 : 25 - 36
XVII. MARENDE BE. No. 754: 1…
“GOK LAS NI ROHA DO AU”
 BL.754






(Papungu Pelean II)
· Gok las ni roha do au di ngolungkon, Di ngolungkon di ngolungkon 
Gok las ni roha do au di ngolungkon, tongtong di ngolungkon
Mauliate gok las ni roha maringan HolongMi Tuhan di au

             Mauliate gok las ni roha maringan HolongMi Tuhan di au



[instrument musik]
· Mardame jala sonang do rohangkon, di ngolungkon, di ngolungkon

Mardame jala sonang do rohangkon, Tongtong di ngolungkon

Mauliate gok las ni roha maringan HolongMi Tuhan di au

            Mauliate gok las ni roha maringan HolongMi Tuhan di au
[instrument musik]
· Gok do holong ni Jesus di ngolungkon, di ngolungkon, di ngolungkon

Gok do holong ni Jesus di ngolungkon, Tongtong di ngolungkon

      Mauliate gok las ni roha maringan HolongMi Tuhan di au

           Mauliate gok las ni roha maringan HolongMi Tuhan di au
[instrument musik]
· Ndang hona uhum be au di ngolungkon, 
Di ngolungkon, di ngolungkon

Ndang hona uhum be au di ngolungkon, Tongtong di ngolungkon
Mauliate gok las ni roha maringan HolongMi Tuhan di au

             Mauliate gok las ni roha maringan HolongMi Tuhan di au
[instrument musik]
· Marlas ni roha do au di ngolungkon, di ngolungkon, di ngolungkon

Marlas ni roha do au di ngolungkon, Tongtong di ngolungkon
             Mauliate gok las ni roha maringan HolongMi Tuhan di au

            Mauliate gok las ni roha maringan HolongMi Tuhan di au
C. PANUTUP 
TANGIANG PELEAN – ALE AMANAMI 

      PASUPASU – AMEN AMEN AMEN
[image: image2.png]



PENDETA DAN PARHALADO HKBP KRAMAT JATI RESSORT KRAMAT JATI PASAHATON :

“Selamat Hari Minggu, 

Syalom”

